
 D baooda bark ne Wẽnd yʋʋrã, Sẽn yaa Gubg-n-yols 
Naabã, n leb n yaa Welg-n-yols Naabã. 

Pẽgr be ne Wẽnde, d pẽgd-A lame, la d kot-A 

sõngre, la d kot-A d yel-wẽn yaafgo, la d lebsd-d mẽns 

A nẽgẽ, n baood tuubgu, la d kot-A gũudem n yi d 

yõyã wẽngre, la d tʋʋm- wẽensã. Ad Wẽnd sẽn kãnd a 

soaba, ned pa tõe n menems-a ye, la A sẽn mẽnems  a 

soaba, pεεgd buud fãa pa be ne- ye. La m maanda 

kaseto tɩ soab sẽn yaa sɩd pa be be, rẽnda Wẽnde, 

Wẽnnaam yaa A yembre, A pa tar lamg-n-taag ye, la a 

Mohammad me yaa A yamba la A tẽntʋʋma (Wẽnd na 

pʋʋs-a la A tɩlg-a, tɩlgr sẽn waooge).  

 Rẽ loogr poore; Ad lɩslaoongã dĩinã, a 

Mohammad (pʋʋsg la tɩlgr be a yĩnga) sẽn wa ne a 

soabã, yẽ n yɩɩd dĩin rãmbã fãa ne pidbu la yɩɩdlem, la a 

leb n yɩɩd-b ne zẽkr la waoore, la sɩd la hakɩɩka a tigma 

yεl wʋsg sẽn be nẽere, la pidbu la manegre la yolsgo la 

tẽeg-tɩrga la yam bεdda, tɩ yaa bũmb sẽn maan kaset tɩ 

Wẽnd tara piddlem tεkẽ la bãng yalango la bʋʋd 

minim, la leb n kõta kaset ne A nabiyaamã (pʋʋsg la 

tɩlgr be a yĩnga) t'a sɩd yaa tẽntʋʋm hakɩɩka, n leb n yaa 

sɩd-togsda  b sẽn kõt sɩda, n yaa ned ning sẽn pa gomd  

a  yõor yam-leoog ye (ad a sẽn gomdã yaa wahɩ sẽn 

tʋms a nengẽ)1  rɩl lɩslaoongã dĩinã la daliil sẽn yɩɩd 

vẽenega, la kaset sẽn yɩɩd vẽeneg ne Wẽnd, t'A welga a 

yembre ne pidb sẽn ta tεk fãa, la A leb n maan A 

                                           
1 -- Sʋʋrat Annagm, aaya a 4 

nabiyaamã kaseto  (pʋʋsg la tɩlgr be a yĩnga) ne 

tẽntʋʋmdmã la sɩda. 

La m tʋlsmã gomd-kãeesã pʋgẽ wã yaa sẽn na 

vẽneg bũmb ning mam sẽn mi tεka, sẽn tõe n vẽneg 

dĩin-kãngã sẽn yaa zɩsgã nẽermã yẽga; ad maam, ba tɩ 

mam bãngrã la m minimã sã n yɩɩme n yaa koεεg 

wʋsgo n pa tõe n vẽneg dĩin-kãngã sẽn tigmã sãnda sẽn 

yaa waoorã la nẽermã la pidbã, tɩ mam gomdã tɩʋʋsg 

yaa valenga n pa tõe n vẽneg-a mumdi tɩ pa gomd 

welsgo, la bũmb ning b sẽn pa tõe n paam-a zanga la b 

pa tõe n ta a tεkã la a zu-raoogã; rɩl pa sõmbe tɩ ninsaal 

bas bũmb ning a sẽn mi a pʋgẽ wã ye, a sẽn kong 

minin ne a fãa wã yĩng ye, bala Wẽnd pa rogend yõore 

rẽnd a sẽn tõe, (b'y zoe Wẽnde, y pãn-tõog tεka)(2) , la 

rẽnda yaa tɩ bãng-kãngã minimã pʋgẽ yõod wʋsg n be 

be.  

 ●La Sẽn yi yõod-kãeesa pʋgẽ: Yaa tɩ maan n meg 

soglg ne  yel-kãngã  yẽ la b sẽn gomd yεl ninsã fãa sẽn 

yɩɩd  zɩslem la a leb n yɩɩd waoore, n leb n yaa tʋʋm 

sõmbsã sẽn yɩɩd sõmblema a yembre. Bala dĩinã yel 

sõmbsã ne a nẽeermã bãngrã la pẽesg a pʋgẽ wã, la 

tags a pʋgẽ wã, la sor fãa sẽn tõe n tũ n paam a bãngrã 

rɩkre, yẽ la soagl sẽn yɩɩd sõmblem yamb sẽn sogl a 

meng ne, la wakat ning fo sẽn dɩk n kẽes rẽ pʋgẽ wã, 

yẽ la wakat ning sẽn na n naf foom , pa sẽn na n yɩ 

sabab n nams foom ye.  

                                           
2 - Sʋʋrat Attagaabʋn: aaya 16    

   ●-La sẽn leb n yi yõod-kãeesã pʋgẽ: yaa tɩ nẽemã 

wã bãngrã la nẽema wã yel goma, Wẽnd ne A 

tẽntʋʋmã sagla rẽnda; la yẽnda me yaa tʋʋm sõmbsã 

sẽn yɩɩd bedrema a yembre; la sik ka be tɩ pẽesgo yel-

kãngã pʋgẽ a yaa sak-m-zugẽ, la yẽsgo, la tagsgo, A 

nẽemã sẽn yɩɩd wagallã pʋgẽ -A Naam yɩlg yã- a 

yembsã zugu . yẽnda la lɩslaoongã diin ning Wẽnd sẽn 

pa reegd nĩid ned ba a ye nẽngẽ tɩ sã n pa yẽ. Tɩ yẽs-

kãngã yɩta bark pʋʋsg ne Wẽnde, n leb n bool nẽemã 

wʋsg n paasdẽ.  

   ●-leb n yi yõod-kãeesã pʋgẽ, tɩ nebã põsa taaba 

lɩɩmaoongã sɩd-kũuna pʋgẽ, la a pidbã pʋgẽ, põs-taab 

sẽn yaa wʋsgo, la yamb sẽn wat n yɩɩd minim ne dĩin-

kãngã fãa la a leb n yɩɩd zɩsgr ne dĩin-kãngã la a leb n 

yɩɩd su-noogo la kɩdeng ne-a, yẽ soab lɩɩmaoong n yɩt n 

yɩɩd ne pidbu la a loe-n-wãaka, n leb n yɩɩd ne 

sõmblem. Tɩ Bala a yaa daliil vẽenega lɩɩmaoongã yẽg 

fãa gill zugu, la a zẽng raadã zugu. 

   ●-Sẽn leb n yi yõod-kãeesã pʋgẽ: Yaa Tɩ (Da'awa 

wã) bool-n-tog lɩslaoongã dĩinã sẽn yɩɩd bedrem yaa b 

sẽn na n vẽneg a sẽn tigm bũmb ninsã sẽn yaa neerã, 

nẽerem ninga yam soab fãa, la rog-ne-yam ning sẽn pa 

tedgã  sẽn sakda soaba; la tɩ roap sã n yik ne (Da'awa 

wã) bool-n-tog dĩin-kãnga, n welsda a hakɩɩk rãmbã, la 

b vẽnegd n wilgd bõn-nãandsã  a nafa rãmba , rẽnda na 

seke, sekre sẽn pidi sẽn na tak nebã n kẽes lɩslaoongã, 

ne b sẽn nẽ a sẽn zemsd ne dĩinã la dũni wã yel-

manegdɩ wã; la sẽn solgã la sẽn vẽngã fãa mangre, tɩ b 

pa baood n na  loek sẽn tõt b lislaangã  yel-sigsã ye,, 

ma neb a taaba dĩin rãmbã sãbsgo, bala tɩ yẽ mẽnga a 

tusda yel-gẽdg buudã fãa sẽn pa zemsd ne-a,  tɩ bala a 

yaa sɩd sẽn tõk ne vẽnegr sẽn yɩɩd vẽenega la daliil 

ramb nins sẽn talld n taasd bãng-n-wãaka, Rẽnd b sã n 

pãrg n bas dĩin-kãngã hakɩɩk rãmbã sãnda, a yɩta sabab 

sẽn yɩɩd bedrem sẽn na kɩt tɩ b sak-a la b yɩɩs-a dĩin a 

taabã zugu. Leb-y bang-y yã tɩ lɩslaoongã dĩina 

sõmblemã gũbgã zãnga, a yεla zãng fãa pʋgẽ, la a 

tagmas rãmbã fãa pʋgẽ, a yẽgã la a wilã fãa pʋgẽ, la 

bũmb ning a sẽn wilgdã, sẽn yaa Sãrĩ wã  bãngre la a 

bʋʋdã, la bũmb ning a sẽn wilgdã sẽn yaa dũni wã 

bãngre la tigem-taabã. La raabã ka wã, pa sẽn na gũbg-

a zãnga la pʋg-a a yembr-yembr ye, bala rẽ baooda 

goam wʋsgo, la a tʋlsmã yaa sẽn na togs bilgr sãnda 

sẽn nafde, tɩ yẽnda yaa daliili ne a taabã, n leb n yaa 

rag-noor tɩ b pakdẽ ne ned ning sẽn data n na n kẽ, la 

ad a yaa bilg ramb sẽn sãeege dĩinã yẽga la a wilã 

pʋgẽ, la tũudmã ne tʋmd-ne-taara pʋgẽ. Tɩ d na n yeele, 

n kot sõngr ne Wẽnd, n yõkd a sεεga t'A kãdeg-do la A 

wilg-do la A pak a kũunã la A waoogrã baowã n kõ-do, 

bumb ning tõnd yεlã sẽn na maneg ne-a wã, tɩ d goamã 

la d tʋʋmã leb n tẽeg tɩrg ne-a.  

Pipi bilg-n-taare 

        ●-Lɩslaoongã dĩinã b me-a la sɩd-kũuna yẽg zugu, 

Wẽnd sẽn togs-b koεεga pʋgẽ, A Naam zẽk yã; (yeele, 

tõnd kõo sɩd ne Wẽnde, la bũmb ning a sẽn sik tɩ wa 

tõnd nẽngẽ wã , la A sẽn sik n tʋg a ɭbraahɩɩm nẽngẽ 

wã, la a ɭsmaa-ɭɩl, la a ɭshaak, la a Yaakuub la 

yagensãa, la bũmb ning b sẽn kõ a Muusã wã, la a 

Yiisa, la bũmb ning b sẽn kõ nabiyaam rambã gilli, sẽn 

yi b Soabã nẽngẽ wã, tõnd pa welg-b ne taab sʋk ba a 

yembre ye, tõnd leb n yaa sak-n-tũ  ramb ne-A)(3) .  

       ●-Rẽnd yẽg-kãeesã sẽn bedmã, Wẽnd sẽn sagl A 

yembsã ne-a wã, yẽ la yẽg nins nabiyaam rambã la 

tẽntʋʋmbã sẽn zems taab a zugã, la a gũbga bãngr sẽn 

yɩɩd ne waoore, la loe-n-wãaka, sẽn yaa sɩd-kũuni ne 

bumbã fãa Wẽnd sẽn sɩf A Mẽngã ne-a wã, sẽn tũ ne A 

tẽntʋʋmbã zɩlma, la a lebg gũbg nidg pãnga Wẽnd 

yardã sor pogb pʋgẽ.  

    ●-Rẽnd dĩin yẽgr sẽn yaa kõ-sɩd ne Wẽnde, t'a biisã 

yaa tɩ f tʋm bũmb fãa  Wẽnd sẽn nonge, la A  yardẽ, la 

f maan pʋpeelem rẽ pʋgẽ ne Wẽnde, rẽ yĩnga wata ned 

yamẽ tɩ dĩin n be be, sõmblem sẽn yɩɩd-a la a leb n yɩɩd-

a ne waoogre la yɩɩdlem?  

                                           
3 --Sʋʋrat Al-bakara: aaya 136 

    ●-La dĩin sẽn sagn sɩd-kũun ne bũmb fãa b sẽn kõ 

nabiyaam rambã; la sɩd-kũun ne b sẽn tʋm-b ne bũmb 

ninga, reeg-m-zugẽ ne sɩd ning b sẽn wã ne wã sẽn yi b 

Soabã nẽngẽ wã, la ra welg-b ne taab sʋk ye, tɩ bala b 

fãa yaa Wẽnd tẽntʋʋmb sẽn yaa sɩd ramba, la bas-m-

yam ramba, la pʋ-peel neba , pa sakd yam pʋgẽ lae-lae 

tɩ tõdgdr maa zangr togl-a ye.  

       ●-Bala a sagenda ne sɩd fãa, la a sakd sɩd buud 

fãa, la a vẽnegd dĩinã hakɩɩk ramba sẽn tik Wẽnd wahɩ 

wã A sẽn kõ A tẽntʋʋmbã, la a leb n tũud ne yam ning 

sẽn yaa rog-ne wã hakɩɩk ramb sẽn nafdã, la a pa lebsd 

sɩda sẽn wa n yaa a soab fãa, la a pa kõt zĩrẽnbeed sɩd 

me, zaalem me pa tõe rʋʋg a zug ye, bala a wila dĩin 

rambã fãa, a sagenda ne tʋʋm- sõmbse la zʋg-wagla la 

yembsã yel-manesdɩ, la a kengdẽ tɩ b tẽeg tɩrga la b 

maan yɩɩdlem la yolsgo la sẽn sõmbe, la a bugsd ne 

wẽgdo la maan-n-zʋʋka la zʋg-wẽense..pidb buud pa 

be nabiyaam rambã ne tẽntʋʋmbã sẽn sake rẽndame tɩ 

lɩslaoongã sak-a,  la a tabl-a , la manegr  yel pa be tɩ 

yaa dĩin maa dũni Sãrĩ rambã sẽn bool n tʋg-a, 

rẽndame t'a keng a zugu, la sãang buud pa yɩ rẽndame 

t'a gɩdg-a la a sagl tɩ b zãag-a.     

       ●-La raabã Yaa tɩ dĩin-kãnga loeesã, yaa bamb la 

sũyã yɩlgd ne, la a manegd yõyã, la b tɩʋʋsd ne-a zʋg-

waglã ne tʋʋm-sõmbsã. 

Bilgr a yiib soaba 

        Lɩslaoongã Sãri rãmbã sẽn ya bεdã lɩɩmaoongã 

loogr poorẽ: Yaa yals tɩrg ne pʋʋsgo, la zak yãkre, la 

noloeere, la lohoromã roog kaagre. Tags nẽer n ges 

Sãrĩ-kãeesã sẽn zɩsã la a nafa bεdã, la tʋʋm ning a sẽn 

man tɩ yaa waagiba sẽn yaa kẽn-n-bao Wẽnd yardã, la 

dũni la laahr yel-sõmd paõngo. 

       ●- La f tags nẽer n ges, bũmb ning sẽn be pʋʋsgã 

pʋgẽ sẽn yaa pʋpeelem ne Wẽnd a yembre, la toglg 

zãng ne Wẽnde, la pẽgre la kosgo, la gãneg-n-mẽnga, 

la leb n yaa lɩɩmaoongã tɩɩga a yembre,t’a wõnda wala 

pʋʋg gesgo la a zãgsgo,. La sã n da pa pʋʋsgã yɩleng 

yʋng la windgã yĩnga lɩɩmaoongã tɩɩg ra na kʋɩ t'a raadã 

gõde, la ad a bɩtame la a palmsdẽ ne tũudm ramb nins 

sẽn be pʋʋsg n wã, la f ges bũmb ning pʋʋsgã sẽn 

tigmã sẽn yaa Wẽnd yʋʋrã tẽegrã sẽn yɩɩd bũmb fãa 

wã, la a leb n gɩdgdame n yi yel-beedo la yel-kiti. 

          ●-La f ges zakã bʋʋdã, la bũmb ning sẽn be a 

pʋgẽ wã sẽn yaa togs-n-taare ne kõtbã zʋgdã, sẽn yaa 

kũuni la zãagre n yi b sẽn sãbs-b ramb zʋgdã, la Wẽnd 

bark pʋʋsgo ne bũmb ning A sẽn maan tɩ yaa nẽemã 

wã, la arzεkã gũusgu sẽn yi yεl sẽn sãamd sũuri, zem tɩ 

yaa vẽenega maa ya sẽn solge, la bũmb ning sẽn be a 

pʋgẽ sẽn yaa maan-nẽer n tʋg bõ- naandsã, la tʋlsmã 

ramb sõngre la tʋlsem soab bõn-daab manegre. Bala be 

zaka pʋga sẽn yaa tʋlsem ramb la pakr ramb sõngre, la 

sõngr n leb n be a pʋgẽ ne gihaadɩ wã, la yel-manesds 

bεdã lɩslaoombã sẽn pa tõe n maan sek-n-mẽng n yi-a 

wã, leb n be a pʋgẽ talsã la talemdã keelem saasgo, 

bas-n-yam n leb n be a pʋgẽ tɩ Wẽnd na n leds-a lame, 

la yel-sõmdã tẽebo, la pʋlengã sɩdgre.  

          ●-La be noloeerã pʋgẽ, sẽn yaa yõy wubri,  sẽn 

na yɩl la b bas b sẽn yɩ n nongẽ la b minim a soaba, 

Wẽnd nonglem yĩnga, leb n yaa pẽngr baoob ne-A, la 

yõyã minimsgu, la b wubri  ne loe-n-wãaka sẽn tar 

pãnga, la sugri. 

la leb n be a pʋgẽ bũmb ning sẽn wat ne pʋg-

peelmã kengre, la Wẽnd nonglemã sɩdgre, n yɩɩg a 

mẽngã nonglem, rẽ n kɩt tɩ noloeerã yaa Wẽnd a ye n 

so, Wẽnd wεlg-a la toore ne a Mẽngã tʋʋmã fãa sʋka.  

         ●-La sã n yaa bũmb ning sẽn be Hagiimdã pʋgẽ, 

sẽn yaa arzεgs yãkre, la naongã reegre, la wẽeng sẽn 

toẽ n paam nẽda, la yel toodo, rẽ fãa yaa sẽn na paam 

Wẽnd yarda, la waoongo Wẽnd nẽngẽ, la põomsgo 

Wẽnd roogẽ wã; la A samandẽ wã, la Wẽnd tũudem 

kõbg toor-toore Hagiimdã tʋʋmd zĩisẽ, sẽn yaa  lensã 

Wẽnd sẽn maan n kõ A yembsã, la A roogã sãabã, la 

bãmb ning sẽn be a pʋgẽ sẽn yaa zɩsgre la gãneg-m-

mẽng sẽn ta tεka ne Wẽnd, la tẽegr sẽn be be, sẽn yaa 

nabiyaam rambã yεla la tẽntʋuʋmbã, la Wẽnd sẽn tũus-

b rambã, la lagm-n-ta basdbã, la lɩɩmaoong pãng paasg 

ne bamba , la b nonglemã tablg wʋsgo, la bũmb ning 

sẽn be a pʋgẽ sẽn yaa bang-taaba mõeembã ne taab 

sʋka, la b noorã zems-taabã na paame, la b leb n zems 

taaba b yel-manesds zugu, zem tɩ yaa sẽn welg toore 

maa lɩslaambã fãa yʋʋr yĩnga, d sẽn pa tõe n sõd-a n sa, 

rẽnda yaa dĩinã yel-sõmbsã sẽn yaa bεdã a yembre, la 

yõ-bεd nins muumin rambã sẽn paamdã a yembre. La 

wãnde yaa nẽkr la kʋʋg koεεga. 

 

Bilgr a tãab soaba 

      ●-Bũmb ning Sãrĩ wã Soab)4( sẽn sagl, la b keng a 

zuga, sẽn yaa tɩlae  tɩ b naag taabã la b zems taaba, la A 

sẽn gɩdge la A bugs tɩ b zãag welg-taab la yõs-taaba, la 

yεl wʋsgo n be sẽn yẽg-kãnga zugu sẽn yi al Kʋr-Aanã 

la sunnã goama pʋgẽ. La sɩd la hakɩɩka ned fãa sẽn tar 

yam baa yaa bilfu, a mi yel-kãngã nafã wã, la bũmb 

ning sẽn be a pʋgẽ sẽn manegd duni la Laahre la a sẽn 

tusd yεl wʋsg sẽn ya sãangã la sẽn namsd ninsaala.  

         ●-La leb n pa solgd yεsa, tɩ ad pãng ning  sẽn tik 

sɩdã, yaa wãnde la a yẽgr ning  a sẽn gilgd a zugã; D 

leb n bãngme , lɩslaambã sẽn da be bũmb ning zugã, 

lɩslaoongã sɩngr wakatẽ wã, b dĩinã sẽn da tẽeg tɩrga la 

b yεlã sẽn da yaa sõmã wã, la zɩslem ning ned sẽn pa 

paam-a n zʋʋg bambã wã, bala b ra yɩɩmẽ n gãd yẽg-

kãngã, n yãs ne-a yalsg tεkẽ; n tar bãng-n-wãaka, bãng-

n-wãak tεkẽ tɩ yaa bamb dĩinã yõor kõbg la yẽ. wãnde 

paasda vẽnegre la vẽenem: 

                                           
4 - wẽnd la a tẽntʋʋma. 

Bilgr a naas soaba 

        Tɩ lɩslaoongã dĩindã yaa ninbãan-zoεεg dĩini la 

bark la manegre, la a leb n keng ninsaal buudã nafgo. 

Rẽnd bũmb ning dĩin-kãngã sẽn tigmã sẽn yaa yolsgã, 

la tʋmd-n-taar sẽn be nẽerã, la bool-n-tʋg manegrã, la a 

gɩgd bũmb fãa sẽn pa zemsd ne wã wã, yaa bõn-kãngã 

n maan-a t-a yaa nuura la vẽenem ne be wẽgdã ligsa 

sʋka, la maan-n-zʋʋkã la tʋmd-n-ta wẽengã sʋka, la 

lohorom rambã pãrgrã sʋka.  

      ●-La yaa wãnde la sẽn tak neb nins sẽn da yɩ n yaa 

dĩinã bεεbã sũyã, taoor tɩ b na n pa bãng-a wã, hal tɩ b 

wa paam soolg ne a maas sẽn waogã, la lɩslaoongã la 

sẽn yols la zoe a tũudbã ninbãanegã, hal tɩ yolsgã la 

yaaf-taabã la manegrã fudgd n yit b sũy wã n kiigd b 

goamã la b tʋʋmã zugu n loog bamba n tɩ tãag  

lɩslaoongã bεεbã, hal tɩ b wa lebg  n be a lal-ta-bεdã 

pʋgẽ. Tɩ be b pʋgẽ sẽn kẽ dĩinã ne pʋtẽer sẽn manege, 

la raab sẽn tar pãnga. la be b pʋgẽ, ned sẽn gãneg a 

mẽng ne-a, la a tall yamleoog ne a bʋʋdã, la a yɩɩs-a yẽ 

mẽnga dĩinã neb bʋʋdo, bũmb ning sẽn be a pʋgẽ sẽn 

yaa tẽg-tɩrgã la yolsgã yĩnga. 

Bilgr a nu soaba 

         Lɩslaoongã dĩina, yẽ la bʋʋd-minim dĩini, la rog-

ne dĩini ; la yam dĩini, la manegr la tɩlgr dĩini. 

          ●-Sẽn vẽnegd yẽg-kãeesã: yaa bũmb ning a sẽn 

tigmi  sẽn ya dĩinã yẽg-bʋʋdã, la a wilã, bumb ning 

ninsaal rog-ne wã sẽn sakd-a wã, la yamã sẽn sakd-a 

wã, la a sakd n tũud-a sɩd la zemsg yĩnga, la a sẽn be 

bũmb ning zugã sẽn yaa bʋʋdã, la nakẽndrã sẽn be 

nẽerã, la a sẽn zemsd ne sẽn yaa zamaan ning fãa, la 

zĩig ning fãa ; bala a kibayã zãnga yaa sɩd la hakɩɩka, la 

bãngr sẽn deng taoor maa sẽn na na n wa pa wat ne 

bũmb sẽn yidgd-a maa yagsd ne-a ye, - la pʋs n pa tõe 

n wa me ye-  la ad bãng sɩdã gilli sõngd-a lame, la a 

kεngd-a. la rẽnda yaa daliil sẽn yɩɩd bedrem t'a yaa 

sɩda. la sɩd la hakɩɩka bãng vẽenega ramba sẽn yaa 

tẽeg-tɩrg rambã, b paama hakɩɩka tɩ bãngr fãa sẽn nafde 

zem tɩ yaa dĩin maa dũni bãngre , maa politika, 

mikdame tɩ AL Kʋr-Aanã tees-a lame, teesg sik sẽn pa 

be a pʋgẽ. rẽnd pa be lɩslaoongã Sãrĩ  wã pʋgẽ bũmb 

ning sẽn pa kẽed yam ye, la ad sẽn be be wã yaa bũmb 

yam sõmbsã sẽn maand kaseto t'a yaa sɩda la a tar nafa 

la manegre. La a saglsã ne a gɩdgrã me yaa woto, a fãa 

gill yaa tẽeg-tɩrga, wẽgd ka a pʋgẽ ye, rẽnda a pa sagl 

bũmbu, rẽndame t'a yaa sõma zãnga, maa a sõmã wã  n 

yɩɩda, la a pa gɩdge, rẽndame tɩ yaa bũmbu sẽn yaa 

sãang zãngã, ma yaa bũmb ning sãang sẽn yɩɩd a 

manegrã. La wakat ning fãa  yam bedr soab sẽn wat n 

tags a bʋʋdã n gese, a paasda sɩd kũun ne yẽg-kãngã, la 

a len n bãnge tɩ ad a yaa bũmb sẽn siki n yi Bʋʋd-

Minim naabã Nẽngẽ, sẽn yaa Pẽgr Naaba. 

Bilgr a yoob soaba 

          Bũmb ning dĩin-kãngã sẽn wa ne wã,  sẽn yaa 

zab n sõng dĩinã, la sagl-taab ne manegrã, la gɩdg yεl 

sẽn kisã.  

          ●-Ad  zab n sõng dĩin ning a sẽn wa ne wã, rat 

n yeelame tɩ yaa sẽn na tus dĩina bεεbã wẽengã n yi 

dĩin-kãngã hakε rambã zugu, la b sẽn gɩdgda koe-

moongã a boollã, La yẽnda la zʋhaadɩ wã kõbg toor-

toorã sẽn yɩɩd sõmblem. B pa rat ne-a yãbeed maaneg 

ye, leb n pa tẽ yood ye, leb n pa f-mẽng bũmb raab 

yĩnga ye. La ned ning sẽn gesa yeg-kãngã daliil rambã, 

la nabiyaamã vɩɩmã (pʋʋsg la tɩlgr be a yĩnga) ne a 

Sahaabsã kibaya, la b sẽn da vɩne b bεεbã toto, a 

bãngdame tɩ sik ka be tɩ ad zʋhaadɩ wã kẽeda yεl nins 

sẽn yaa tɩlae wã pʋgẽ, la maan-n-zʋʋg ramb maan-n-

zʋʋg gɩdre. 

   ● -La yaa woto bala la sagl-taab ne manegrã, la yεl-

kitɩ wã gɩdgrã, wakat ning diin-kãngã sẽn da pa tõe n 

tẽeg tɩrga, rẽndame t'a nebã yals tɩrga a yẽgã la a Sarĩ 

wã zugu, la b tũ a sagls nins sẽn yaa manegr tεkẽ wã, la 

b zãag a gɩdgr nins sẽn yaa wẽeng la sãangã. La a nebã 

yɩ sak-n-tũ ramba ne yel-kãeesã, la sẽn na yɩl tɩ sãnda 

yõy sẽn yaa wẽg-n-mẽng ramba ra faas n kõ-ba, tɩ b tar 

sũ-keglem ne yel-gɩtɩ wã sãnda maanego , la maan-n-

koeege bũmb ning bamb sẽn tõe wã, sẽn yaa waagib 

ramba, la rẽnda ra pa toe n yɩ, rẽnda ne saglle, la gɩdgre 

sẽn zems ne yel fãa, rẽ kɩtame t'a yɩ n yaa dĩina yel-

sõmbsã sẽn yaa bedã a yembre, la yel-b]ed nins sẽn yaa 

tɩlae tɩ b yik ne-a wã a ymbre. Wala sẽn be a pʋgẽ sẽn 

yaa tʋʋm-kεga ramb tẽesgo sẽ yi lihlaongã nebẽ wã, la 

b zʋglgo la b gɩdgre n yi yel yaalse, la minms-ba yel 

tɩrse. La sã  yaa bas-b tɩ b maan b yam raabã –tɩ bamb 

yaool n tabla b mẽns ne-a, la b kẽ a bʋʋdã pʋgẽ, la b 

loe b mẽns ne a  Sãrĩ ramba – rẽnda yaa wẽgb la 

namsgo sẽn yɩɩd bedrem bamb mẽnsã zugu, la 

ninbuiidã zugu, sẽn tog n yɩɩda hakε ramb nins sẽn yaa 

waagibã, tɩ b baood-a Sãrĩ pʋgẽ la yam la rog-n-miki 

pʋgẽ. 

Bilgr a yopoe soaba 

     La bũmb ning Sãrĩ wã sẽn wa ne wã, sẽn yi a sẽn 

maan tɩ koosmã sakdẽ wã, la luwaase, la lagm-taab-n-

tʋm la tʋmd-n-taar kõbg toor-toore,la tek-taab sẽn be 

nebã ne taab sʋka, teedã pʋgẽ, la sama la nafa teedã, la 

zẽng sẽn pa rẽnda, rẽnd sɩd la hakɩɩka Sãrĩ ning sẽn 

pidã waame n na n maan kõb-kãngã tɩ yaa halaale, la a 

bas-a ne yembsã a sẽn tigm manegr yεlã yĩnga, yel nins 

sẽn yaa tɩlae wã pʋgẽ, la tʋlsmã yεl pʋsẽ, la bãgbã yεla 

pʋgẽ, la a bas vɩigo n kõ yembsã tɩ b yεlã la b alhaal 

rambã paam manegr ne rẽ, tɩ b vʋɩɩmã paam yãlsg 

zĩiga. La Sãrĩ wã maana sart tɩ yel-kãeesã na yɩ halaalã 

yaa neb a yiibã sẽn na n yarẽ, la mi-tiiri sẽn na n zĩnd 

zems-taabã  pʋgẽ , la b bãnge bũmb ning sẽn zems- 

taab a zugã, la zems-n-taarã bũmb bãngre, la sart ramb 

nins sẽn be a pʋgẽ wã bãngre, la a gɩdg bũmb fãa nãng 

sẽn be a pʋgẽ, la wẽgdo, sẽn yaa tεntεεg buud fãa, la 

Rɩbaaga, la liib-libbi. Rẽnd ned ning sẽn tagsa n ges 

Lɩslaoongã  tʋmd-n-taarã pʋgẽ, a yãta a sẽn tar tõkrã ne 

laahr la duni manegrã ; la a maan kaset ne Wẽnde t'a 

yolsgã yalmame, t’A Bʋʋdã minimã me yaa sẽn pidi, 

bala A kõ A yembsã sore (A Naam yɩlg yã)ne bõn 

yɩlmã fãa gilli, sẽn yaa baoobo la rɩɩbo la bõn yũudi, la 

yõod baoob soεya, sẽn yõgnege, n leb n bʋ n manege. 

Bilgr a nii soaba 

Bumb ning Sãrĩ wã sẽn wa ne wã sẽn yaa kõ sor 

ne bon yɩlma  sẽn yaa rɩbdo la bon yũudem la bõn yerdɩ 

la fur loeebo la zẽng sẽn pa rẽnda. 

      ●-Rẽnd bumb sẽn yaa yɩlgemde n tar nafa fãa, Sãrĩ 

wã Soab kõ-a la sore, sẽn yaa bõn bεεl kõbg toor-toore, 

la ti-biisi la koomẽ rũmsã gill nemdo la yɩng rũmdsã la 

A pa gɩdg wãndɩ pʋgẽ sã n sẽn yaa yel beed buudã fãa 

sẽn namsd dĩinã maa yamã maa yĩnga maa arzεka. La 

bumb ning a sẽn kõ sora, ad rẽnda yaa sẽn yi a 

manegrẽ wã (A Naam yɩlg yã) la A diinã sõmblem. La 

a sẽn yɩlg bumb ninga ad rẽnda yaa sẽn a manegrẽ wã 

bala A gɩdg-b lame bumb ning sẽn na nams-ba leb n 

yaa sẽn yi A dĩinã nẽeremẽ wã, bala sẽn be nẽerã yaa 

sẽn tũud ne yam sõngo –bedre- la sẽn na manege la 

bumb ning sẽn namdã gũusgu. 

      ●-La yaa woto bala, bumb ning A sẽn kõ sorã, sẽn 

yaa furã, la yamb sẽn tõe n fur a sẽn nong pagbẽ wã 

yiibu maa tãabo maa naase la bumb ning sẽn be rẽ pʋgẽ 

n yaa manegre ne neb a yiibã, n tusd toogo n yi neb a 

yiibã. La a pa kõ yamb sore t'a tõe n tigm n yɩɩd 

burkimd paogs a naas ye, wẽgd ẽn tõe n zĩnd rẽ pʋgẽ 

wã yĩnga la tẽeg-tɩrg basbo n lagm ne a sẽn keng-a 

wakat ning a sẽn wat n yaεεsd wẽgdo la a pa na n tõog 

n yãnes ne Wẽnd todsã, yi-kãadmã pʋgẽ t'a tek pag a 

yembr, sẽn na yɩl t'a paam bũmb raab-kãngã;  

    ●-Wala furã me leb n yaa neema bedre, n leb yaa 

yel nins sẽn yaa pakrã, rẽnd furã kaoob kõ sorã yaa b 

yaεεsd ninsaal sẽn na n wa vʋɩ ne ned ning ẽn pa to ne-

a la pa zemsd-a, tɩ yaa tɩla ne-a t'a pa alhaal kεgεngã 

pʋgẽ la keelmã pʋgẽ. (la b yiibã sã n welg taaba Wẽnd 

na sek ned fãa ne A yɩɩdlem)(5)   

Bilgr a wae soaba 

          Sãrĩ ning Wẽnd sẽn maane la A tẽntʋʋmã bumb 

naandsã ne taab zʋka sẽn yaa hakε ramb nins sẽn yaa 

manegre la sõma la maan-nẽere la tẽeg-tɩrga la sɩd 

bʋʋdo la wẽgd basgo. La rẽnda yaa wa hakε rmb nins a 

sẽn maan-a t'a yaa tɩlae wã, la a maan roagdb a yiib 

yĩnga la koamba la rog-pẽtse la yagse la tũud-n-taase la 

tʋmd-n-taase la yikãadb a yiib ymbr fãa a to zugu. La a 

fãa gill yaa hakε ramba sẽn yaa tɩlae la sẽn pidsdi, tɩ 

                                           
5 -Sʋʋrat Annisaa: aayar 130. 

ninsaal rog-ne wã la yam yɩlma ne-a t'a be nẽere, tɩ 

gẽdg-n-taar pidsd ne rẽ, tɩ mamsg teedo la nafa teksd a 

pʋgẽ n zems ne hakε wã soaba alhaale la a dargε wã, la 

fo sẽn tags a pʋgẽ fãa, fo yẽta soamã bud fãa a pʋgẽ la 

wẽng yẽesg la f leb n yẽ a pʋgẽ nafa ramb sẽn gũbd 

nebã fãa la sẽn welg toore la mimingo la vʋɩɩm-n-taare 

sẽn pidi, tɩ yaa bumb sẽn kõt-foo kaseto tɩ ad Sãrĩ-

kãngã seka a na maan zunoogo zaks a yiibã pʋgẽ.  la fo 

ne hakε kãeesã a pʋgẽ t'a sakd ne zamaanã la zĩisã la 

alhaal rambã la rog-n-miks wʋsg fãa, f leb n 

mikdalame tɩ manegr yel be a pʋgẽ, sõng-n-taar sẽn pid 

be-a pʋgẽ diinã yel pʋgẽ la dũni t'a yaa sẽn kẽd yamẽ n 

yikd beem la gẽega. La gomd-bi-kãeesã, f bãngd-a 

lame ne pʋgbo la f na n tũ-a a yẽgẽ wã la a zĩisẽ wã. 

Bilgr piig soaba 

Sãrĩ wã sẽn wa ne bumb ninga sẽn yaa arzεkã toeengo 

la bumb ning b sẽn bas kũumã poorẽ wã, la arzεkã sẽn 

pʋɩt fa-rɩkdbã to-to ninga, la sɩd la hakɩɩka A teesame 

(A Naam zẽk yã) n tʋg yel-kangã võorã, ne A sẽn 

yeele: (yãmb pa mi bambã pʋgẽ, sẽn pẽ-a n yɩɩd yãmb 

ne nafa ye)6 tɩ Wẽnd rɩgl-a A toore n zems ne A sẽn mi 

wã, sẽn pẽ-a ne nafa n yɩɩda la bumb ning yamb sẽn 

nonga naoor wʋsgo, t'a arzεkã ta-a wã, la bumb ning 

sẽn sõmb ne a manegre la a yɩɩdlem n tõneg rẽnda, 

tũnegr ning yam sõmbsã sẽn maan kaset t'a be nẽerã, la 

yellã b sã n rag n rɩk-a n bas ne nebã tagsgo la b 

                                           
6 -Sʋʋrat Annisaa, aayar 11 

yamleoodo la b raabã, la tɩ sãanga la yaare la yãk 

wẽnga sẽn rat n yɩ wa yaare na zĩndẽ yẽ a pʋgẽ.  

    ●-Sãrĩ wã Soab maana yamba t'a tõe n bas sagelle 

manegr wẽengẽ la Wẽnd zoεεga sẽn yi a ligdẽ wã, 

gomd ning sẽn na naf-a laahrã la A za rẽnda ne arzεkã 

sẽn pʋɩ taabo n yãk yembr (1/3) maa sẽn paood n pa ta 

rẽ n kõ sẽn pa rɩkda faadã, sẽn na yɩl tɩ Wẽnd sẽn maan 

yεl-ninsã tɩ nebã yãs ne-a wã ra wa lebg reem zĩiga tɩ 

yam koeesa la dĩin koeesã ramb reem ne-a, b sẽn wat n 

yit duni wã, sã n yaa alhaal ninga b yĩnsã sẽn wat n tar 

laafɩ wã la b tar yama, rẽnd bumb ning b sẽn yaεεsdã 

sẽn yaa telem la pεtã gɩdg-b la naoor wʋsg tɩ b pa tõe n 

kẽes b arzεkã sẽn na nams-ba pʋgẽ ye,  

Bilgr piig la a yembr soaba 

Lɩslaoongã Sãrĩ wã sẽn wa ne bumb ningã sẽn yaa 

hadd rambã, la a sẽn yaa kõbg toor-toorã sẽn zemsd ne 

beegr buud fãa.  

         ●-La wãnde yaa tɩ yel beedã maanego la maan-

n-zʋʋg Wẽnd hakε wã zugu la A yembsã hakε ramba, 

yaa wẽgd ramb nins sẽn sãam nao-kẽndrã bedr a 

yembre, tɩ dĩinã ne duni wã saamd a pʋgẽ. rẽ n kɩt tɩ 

Sãrĩ wã Soaba rɩglg hadd ramba tʋʋmd beedã la maan-

n-zʋʋgã yinga hadd ramb sẽn  gɩdgde t'a a leb n lʋɩ a 

pʋgẽ la a boogd a pãnga, hadd ramb sẽnya kʋʋbo la 

kʋrsgo la pãbre la bugsgã kõbg toor toore. La b fãa 

gillã, nafã n be a pʋgẽ maa yεla sẽn manegd nin yende 

la nebã fãa,bumb ning yam soab sẽn bãngd Sãrĩ wã 

sõmblem ne-a wã la  a leb n bãng tɩ yel wẽensã pa tõe n 

zab ne-a la b tus-a tusb sẽn pidi sã n ka ne Sãrĩ wã hadd 

ramb nins Sãrĩ wã Soab sẽn tũneg-a wã, sẽn zemsd ne 

tʋʋmd beedã a paoodlem la a waooglem la keelem la 

valms. 

Bilgr piig la a yiib soaba 

Bũmb ning Sãrĩ wã sẽn wa ne wã , sẽn yaa sagelle tɩ b 

gɩdg ninsaala t'a pa tõe n maan a sẽn dat a soab a 

arzεkã pʋgẽ ye, tɩ sã  mik t'a tʋʋmdã na n nams-a lame  

maa na n namsa nin zẽnga. La rẽnda yaa wala gãeeng 

gɩdgre, la bi-bilfu, la yalma, la sẽn wõnd bamba, la 

sam-dɩta gɩdgre ne t'a ra sãama arwεkã a samã ramb 

manegr yĩnga.  

       ●- La wãnde fãa yaa Sãrĩ wã yel-sõma, ne a sẽn 

gɩdg ninsaala t'a pa tõe n maan a sẽn date a arzεk ning 

pʋga yẽ sẽn rag tar maan-n-raab tεka a pʋgẽ. La wakat 

ninga a raaba maanegã, a sãangã sẽn yɩɩd a nafã wã, t'a 

wẽnga yɩɩd a somã wã, Sãrĩ wã Soab  gɩdg-a lame t'a pa 

tõe n maan a sen rate a nafa yεl baoob pʋgẽ ye, la sẽn 

na yɩl n  kãndag yembsã tɩ b zoe n bao maaneg tʋʋmd  

gill fãa sẽn nafde, tɩ sãang  ka a pʋgẽ ye. 

Bilgr piig la a tãab soaba 

Sãrĩ wã sẽn wa ne bũmb ninga, ne  a sẽn kõ sor ne sεb-

gʋlsgo, hakε rambã ramb sẽn tõe n tiki tɩ wilg tɩ yaa 

bãmb hakε ramba.  

     ●- La rẽnda yaa wa kaset ramb nins, b sẽn tare n 

pidsd hakε ramba la gɩdgd yõs-taaba, la a yẽesd sika, 

wala gãneg bũmb ned nẽngẽ, la bũmb sẽn be f zugẽ tɩ f 

sõmb n yao, la reeg ned a to hakε n yao, t'a sã n pa tõog 

n na n deeg a hakε wã ned ning hakε wã sẽn be a soab 

zugã nengẽ, hakε wã soab lebgdame n tʋg kaset ning 

pʋgẽ, a sẽn na n deeg a hakε wã a pʋgẽ wã. La bũmb 

ning sẽn be wãnde fãa pʋgẽ sẽn yaa nafa wʋsgã pa solg 

ned ba a yembr ye, la hakε rambã gũusgu la tʋmd-n-

taarã sor yalgre, la hakε rambã lebsgo tẽeg-tɩrg, la yεlã 

manesgo, la tʋmd-n-taarã tẽeg tɩrga. La sã n dag n pa 

kaset sεbã yĩnga, tʋmd-n-taarã wʋsg ra na n yalsame, 

rẽnda tara nafa ne ned ning sẽn baood a kasetã 

maanegã, n leb n nafd ned ning hakε wã sẽn be a soab 

zugã, nems kõbg toor-toore  b sẽn mi.  

 

Bilgr biig la a naas soaba 

Bũmb ning Sãrĩ wã Soab sẽn keng a zugã, sẽn yaa 

maan-nẽerã, a soabã sẽn paamd keoore Wẽnd nẽngẽ, la 

maan neer nebã nẽngẽ, rẽ poorẽ t'a ligdã mẽng leb n wa 

a nẽngẽ, maa ligdã  buudu, tɩ yõod-kãngã buudã yɩ  n 

yaa paoong sẽn yɩɩd bedrem, tɩ wẽng buud pa paamd a 

soabã ye, la rẽnda yaa wala pengre, la gãnegre, la sẽn 

wõnd b yiibã.bala be rẽ pʋgẽ sẽn yaa nafã ramba, la 

tʋlsem pidsgu, la zuloes welgre, la neema paoongo,  la 

maan-neere sẽn pa tõe n sõd n sa, la a soaba ligd lebg n 

wa a nẽngẽ t'a yaa sẽn paam yel-sõmd Wẽnd nẽngẽ, ne 

keoor sẽn bedme, la a leb bõe a mabiiga nẽngẽ manegr 

la sẽn be nẽere, n lagm ne bũmb ning sẽn tũud rẽ sẽn 

yaa neema, la barka, la yãog yalgre, la miningu la 

nong-taab paoongo. La sã n yaa ne maan-nẽer ning sẽn 

yaa Wẽnd yĩnga soaba, sẽn kõt zaalemã, t'a pa lebgdẽ n 

le wa a nẽngẽ wã, d ra reng n goma rẽ, tɩ reng taoore 

zakã yãkrẽ la sãrã wã maanego zĩigẽ. 

Bilgr piig la a nu soaba 

Yẽg la zeng-raad ninsi Sãrĩ wã Soab sẽn maan-b tɩ b 

yaa tɩʋʋre ne zaba paasgo, la yεlã yodgre, la yɩɩs tak-n-

taar ramba a yiibã yembre a to wã zugu. A yaa yẽg sẽn 

mẽ sɩd la vẽenem zugu, la rog-n-mik wʋsgre, la sẽn 

zemsd ne rog-ne, bala a maaname tɩ ned fãa sẽn yeel n 

dogl a menga bũmbu, maa a bao n na sooga hakε 

ninga, t'a wa veenem, rẽnda a sã n wã ne kasetã ning 

sẽn wilhd yẽ gomdã, la a kõta pãnga, rẽnd ã soogda 

hakε ning a sẽn bao wã, la wakat ninga a sẽn pa wa ne 

kaset, rẽnda a sẽn yẽgm tɩ hakε wã yaa yẽ n so, a sẽn 

baood hakε wã ned ning nẽngẽ wã wẽendame tɩpa sɩd 

ye, tɩ hakε pa pa a ye. 

          ●- La Sãrĩ wã Soab leb n maana vẽenemã 

baoobã n zems ne yεlã alkadre, la A leb n maan yel 

nins sẽn tõe n wilg tɩ yaa daliilã, la  nebã sẽn minim 

bũmb ning wʋsg-wʋsgã bamb ne taab sʋka, tɩ yaa kaset 

ramba. Rẽnd kaseto yaa yʋʋr sẽn gũbg bumb fãa sẽn 

vẽnegd sɩda la a wilgd a zĩiga. La Sãrĩ wã leb n maana 

gẽdeg sẽn wat n be be, zabd-n-taasã a yiibã bʋʋm zems 

taaba, tɩ b tuk manegr sore sẽn tẽeg tɩrga n zemsd ne 

yel fãa, tɩ rẽnda yaa sore sẽn yodgd yεlã, la paasd yõs-

taabã.  Rẽnd sor fãa wẽgd sẽn ka a pʋgẽ, la a pa kẽesd 

yembsã Wẽnd-kɩɩsg pʋgẽ, la a nafd-ba, rẽnda a kεng-a 

lame, tɩ sã n mikame tɩ yaa sore sẽn na saas zaba, la a 

wãag tak-n-taarã. La a maana yel-kãngã pʋgẽ tɩ pãng 

soaba, la nin-valengã, la naab la talga, b fãa yaa a 

yembre, hakε rambã fãa pʋgẽ. la a maan tɩ zab-n-taasã 

yar, ne sẽn dɩk tẽeg tɩrg sore, la b pa maan n zʋʋge ye. 

Bilgr piig la a yoob soaba 

Bumb ning Sãrĩ wã sẽn wa ne wã, sẽn yaa a sẽn sagl tɩ 

b maan saawarã, la a pẽg sɩd-kõtbã, tɩ ad b dĩinã la b 

duni wã yεl fãa, pʋgẽ la yɩng yεla fãa, yaa saawar bamb 

ne taab sʋka.  

        ●-La yẽg kẽeng kãngã, yama ramb tigma taaba, 

t'a bee nẽere, la yẽ me la sabab yεng tãa sẽn tõe n dɩk 

yεlã sẽn yɩɩd sõmblem, la soe sẽn yɩɩd sõmblem, sẽn na 

paam  raabo la sɩda, la sɩdã soe tũubu, la ad zẽkdame n 

yɩɩd sõmblem ne zamã nins sẽn tʋm ne-a wã, tɩ b tõe n 

paam sõmã la manegr buud fãa. La nebã bãngr sẽn 

paas fãa tɩ b tagsã yalge, b bãngda tʋls kεgeng ning sẽn 

be ne yel-kãngã, la a alkadrã. La lɩslaambã sẽn ra yɩ n 

tʋmd ne yẽg-kãngã wã, lɩslaoongã sɩngr wakatã, b dĩinã 

la d duni wã yεl pʋgẽ wã, yεlã ra yɩɩmẽ n tẽeg tɩrga, tɩ b 

alhaala yaa sẽn be zẽkr la paasg pʋga, la b sẽn wa n 

kedg n yi yẽg-kãngã zugã, b pa bak n be lʋɩɩs pʋgẽ ye, 

b dĩinẽ wã, la b dunĩ n wã, hal tɩ b alhaalã wa tʋg n 

lebg wa fo sẽn nẽ wã, la la tɩ b sã n lebg n ges b dĩinã 

yẽg-kãngã pʋgẽ la zẽng sẽn pa yẽ, b na paam põs la b 

tɩlge. 

Bilgr piig la a yopoe soaba 

Yaa tɩ Sãrĩ-kãngã, a waame n na maneg diina la duni, 

la a leb n tigm sẽn manegd yõorã la yĩngã, la yẽg-

kãngã be wʋsgo Kʋr-aanã la sunnã7 pʋgẽ, Wẽnd la A 

tẽntʋʋmã kengdame tɩ b yik ne yεl a yiibã la b yiibã a 

yembr fãa paasda a to wã la a sõngd-a, la Wẽnde (A 

Naam zẽk yã) A naana bõn-naandsã b na tũ-A yĩnga, la 

b yik n yãnes ne-A hakε rambã, la A kiig rɩtla b zugu, 

la A maan rɩtla sabab kõbg toor-toor n kõ-ba, la vɩɩmã 

soyã, sẽn na yɩl tɩ b sõng b mẽns ne rẽnda A tũudmã 

zugu, la sẽn na yɩ tɩ rẽ yɩ sõngre, b pʋgẽ la b yɩnga. La 

a pa sagl tɩ b rɩlg yõorã a yembre, la b yĩm yĩngã yel 

ye, wala A sẽn leb n gɩdg tɩ b ra maan soagl ne wʋm-

noodã la yam-leedã, la saglame tɩ b kõ yõrã sẽn 

manegd sũurã ne yõorã pãnga(8). La wãnde vẽnegdame  

yẽgr a to pʋgẽ, la rẽ me la wã: 

Bilgr piig la nii soaba 

Tɩ Sãrĩ wã maana bãngrã la dĩinã la naamã la bʋʋdã tɩ 

yaa yεl sẽn lokd taaba n sõnged taaba.   

                                           
7 - nabiyaam goma. 
8 -woto fãa bee yẽgrẽ wã, la sẽn yaa sɩda, yaa b sẽn na n tʋm tɩ 

raab nins sẽn yaa sõmã wã tall pãnga 

        ●-Rẽnd bãngrã la dĩinã n remsd naamã yãabo, tɩ 

naama pãngã la bʋʋdã mẽt a zugu, la soolmã fãa gilli, a 

zaa ne bãngr la dĩin, sẽn yaa bʋʋd minimã, la rẽ me la 

sor tɩrga, yẽ leb n yaa manegre , la pʋɩɩr paoongo, la 

põsga, la zĩig ning fãa dĩinã la naamã sẽn tõk taaba n 

sõnged taaba, f mikdame tɩ yεlã manegdame tɩ alhaal 

rambã tẽeg tɩrga, la zĩig ning b sẽn wat n welg b yiibã 

ne taaba , yεlã sãamdame, tɩ manegr konge, tɩ yõs-taab 

zĩndi, tɩ sũyã zãag taaba, tɩ nebã yεl rɩk lʋɩɩs sore. 

Kenda wãnde: tɩ ad bãngrã a sẽn yalg tεk fãa, la 

minimã kõbg toor-toor sẽn wʋsg fãa, la te-paala yiisg 

sẽn yɩ bedr la wʋsg fãa, rẽnd bũmb ba a fʋɩ pa wa a 

pʋgẽ, n lebsd bũmb ning  Kʋr-aanã sẽn wilga ye, la a 

pa yidgd bũmb ning Sãrĩ wã sẽn wa ne wã ye.  

         Rẽnd Sãrĩ pa wat ne bũmb ning sẽn pa tõe n sak 

yam pʋgẽ ye, la ad a wata ne bũmb ning yam-sõmsã 

sẽn maan kaset ne a sõmblemã, maa bũmb ning yam 

sẽn pa tar sor n tõe n bãnga zem tɩ yaa mumdi maa ne 

welsgo. La wãnde sõmb n yɩ bilgr a to. La rẽnda la : 

Bilgr piig la a wae soaba  

Yaa tɩ Sãrĩ wã pa wat ne bũmb ning sẽn pa sakd yam 

pʋgẽ ye, pa bũmb ning me bãng-sɩda sẽn yidgd-a ye. 

La wãnde yaa daliil sẽn yɩɩd ramb sẽn yɩɩd bedrema 

yembre, sẽn wilgd tɩ ad bũmb ning sẽn be Wẽnd nẽngẽ 

wã, yaa sẽn bʋ n manege n tablege , n sakd ne zamaan 

la zĩig fãa.  

           ●-La gomd koe kãeesã, b bãngda a welsgã, ne 

tũnegr la pʋgbo yεl nins sẽn yɩ duni wã pʋgẽ wã, la 

vʋɩɩms-n-taarã bãngrã la rɩk rẽ n make –tɩ sã n mikame 

tɩ yaa hakɩɩk ramb sẽn yaa sɩda- ne bumb Sãrĩ wã sẽn 

wa ne wã, sẽn tũ ne rẽ, f mikdame t'a yaa vẽnegre ne 

bũmbã fãa, la ad a pqs basd sẽn paood maa sẽn bedme 

rẽndame t’ a tigm-a lame. 

 

Bilgr pisi soaba 

Gesg sẽn yaa gũbgi lɩslaoongã tẽmsã Pagsgã pʋgẽ, sẽn 

yaa pagsg sẽn yalme, sẽn pa wõnd a taaba, rẽ poorẽ t'a 

kell n pa, n tar waoore, ne bεεbã sẽn tigm taab a yĩngã 

fãa, la zab kεgεngsã ne lislaongã , la b tõndrã  ne-a sẽn 

yaa bũmb sẽn pa solgã.  

            ●-La rẽnda yaa tɩ ned ning sẽn gesa dĩin-kãngã 

yẽgrã, yaa wãn-wãn to la a tõog n zems laarb rambã  

bayirã  tẽng-laag ramb ne taaba, ne b sũyã sẽn welg 

taabã fãa, la b beemã la b beegrã waooglemã, la toto 

ning a saen zems-b ne taaba, la toto ning a tigm sẽn 

zãaga soaba ne sẽn pẽ a soaba, la a yẽes beem kãeesã, n 

lebs lɩɩmaoongã mabiiri a zĩigẽ wã, rẽ poorẽ tɩ b 

sãeege, tẽngã veen-vɩɩsã, n pagsd-b tẽng-tẽnga, la sẽn 

be tẽng-kãeesã zuraoogo, yaa Faarɩs, la Rom nebã, 

zamã sẽn da yɩɩd ne pãnga, la b naam yɩɩd zɩslem, tɩ b 

pãng yɩɩd keelem, tɩ b sõor la b teedo yɩɩd waooglem, tɩ 

b pak b yiibã la tẽms nins sẽn be b yiibã poorẽ wã, b 

dĩinã yĩnga, la b kõ-sɩda pãng yĩnga, la Wẽnd sõngrã la 

A teelgã ne bamba hal tɩ lɩslaoongã ta tẽngã wĩndig sẽn 

pukdẽ la a sẽn lʋɩtẽ, tɩ wãnde lebg n yaa b sẽn sõtã, sẽn 

yi  Wẽnd yel-soalmã pʋgẽ, la A dĩinã daliil ramba 

pʋgẽ, la A nabiyaama yel-soalma pʋgẽ, la sẽn tũ ne wã, 

la bõn-naandsã kẽ a pʋgẽ zama-zama, ne minim la 

yĩng-yognego,tɩ pa tũ ne mõdgre la namsg ye. 

         ●-Rẽnd ned ning sẽn gesa ges sẽn gubgi n tʋg 

yel-kãngã, a bãngdame tɩ ad wãnde la sɩd ninga, zɩlen-

m-beed sẽn pa tõe n yals a taoore, a pãngã sẽn yaa a 

soab fãa, la a zãbgã-kεgεngã sẽn tar pãng ning fãa. La 

wãndɩ bãngda ne yam lεmse, la tẽeg tɩr soab pa maand 

sik a pʋgẽ ye, la yẽnda yaa yel nins sẽn yaa tɩlae wã 

pʋgẽ, tɩ yõsg ne zamaan-kãngã sεb gʋldbã sãnda, ramb 

nins tags yood sẽn tall-ba n tʋg n tãag lɩslaoongã bεεb 

sõngr, tɩ b yage tɩ ad lɩslaoongã sãeegrã la a tẽmsã 

pagsg sẽn pa tar bilgrã, yaa duni yεl baoob yĩng bala. B 

yã-a la woto ne bamb yẽgeng ning sẽn yaa tuudgã. La b 

gomd-kãngã tika Akaasɩrã la Rʋʋmaan tẽnga valmsgo, 

la duni wã pãng laarb rambã nẽngẽ . la tags wande pʋg 

tεka seka a gomdã lubri,  yaa bõe pang n be laarb 

rãmbẽ wã, n tõe n kɩt b teeg tẽm-baoonegã sẽn yaa 

tẽng-bil ning fãa wakat kãnga? Tɩ b pa gomd tẽm-bεd-

bεdã, tɩ pa gom teebo ne zama ning sẽn yɩɩd bedrem 

wakat-kãnga, zĩisã fãa pʋgẽ, la sẽn yɩɩda pãnga la sõor 

la zab teed sẽn yɩɩda, wãnde fãa yaa sẽn lagm taaba zĩig 

pʋgẽ, hal tɩ b pãrs-b fãa, pãrsg tεkẽ, la b lebs na-bεd-

kãneesã bʋʋdã zĩigẽ Kʋraanã bʋʋdo, la dĩin sẽn tẽeg 

tɩrga, bʋʋd ning pʋpeel fãa sẽn rat sɩda sẽn sakd-a la a 

reegd-a ne sakre. La rẽ yĩnga d tõe dɩka pak-kãngã sẽn 

sãeegã t'a weeng-vʋɩɩsã yalmẽ wã, tɩ yaa laarb rambã 

sẽn põs dũni wã yεlã a ye-ye pʋgẽ wã yĩnga? La ad ned 

ning sẽn gomda woto wã yaa sẽn rat n zang lɩslaoongã 

dĩini, maa ned ning bεεbã goam sẽn dʋʋg a soaba t'a pa 

mi yεlã hakɩɩk ye.  

       ●-Rẽ poorẽ dĩin-kãngã sẽn kell n pa, ne yεlã sẽn 

tong taabã fãa, la bεεbã sũ-taabã , n dat n na n yẽes-a la 

b sãam-a fasɩ, yaa sẽn yi dĩin-kãngã yel-soalmẽ wã, la 

wilgdame t'a yaa Wẽnd dĩin sẽn yaa sɩda, la ad pãng 

sẽn sekd sã n sõng-a n tusd bεεgdbã beem  n yi-a, la 

kεdgbã kedgrã, dĩin kõ n pa tẽng gãngã zugu n zʋʋg yẽ 

ye, la bõn-naandsã na rεεg-a tɩ pa tũ ne mõdgre maa 

pakre ye, bala a yaa sɩd diina, la rog-ne dĩina,  la 

manger dĩina, la ad-a nebã maan-n-kʋʋgã,  la b 

valengã, la b weel-taabã, la b bεεbã sẽn tõgd-ba, rẽnda 

n yɩ sabab n yãnes a kẽndã, rẽnd Wẽnd na sõng-do, tɩ 

bala pãng la sẽn na n maaneg  ka be sã n pa ne Wẽnde.   

Bilgr pisi la yembr soaba 

Sẽn tigm tõnd sẽn gom tɩ loogã fãa. 

Lɩslaoongã dĩiã, b mẽela loe-n waag sẽn maneg zugu, 

sẽn tar nafa, la zog-wagell zugu, sẽn wubd yõy la yam 

la tʋʋmd sẽn manegd yεla zugu, la daliil vẽenes zugu, a 

yẽgẽ wã la a wuilẽ wã, la rʋbs basbo, la bobl-n-mẽng 

ne bõn-naandsã sẽn yaa roap la pagb basgo, la b yɩlg 

diinã Wẽnd a Yembr yĩnga, sẽn yaa bõn-naandsã 

Naandã, la b bas rog-n-mik yelyoodã, la yel-yaalse sẽn 

pa zemsd ne ned sẽn nẽ vẽenega, la yamã sẽn yaa yεl 

sẽn yirbd tagsã, a leb n mẽ manger zãng zugu, la wẽng 

la sãang fãa tusbu, la sɩd zugu, la wẽgd zẽkre, sẽn tõe 

tεk fãa, a leb n kengdame tɩ b bao paasga ne yel-lokdsã 

kõbg toor-toore. 

     ●- La gomd kãeesã welsg wogendame, la ned fãa 

sẽn tar bãngr bilfu a yãta sor n tʋg a welsgẽ wã, vẽnegr 

la vẽenem wεεngẽ, sik sẽn ka a pʋgẽ. la m na n kʋʋga 

koεεga gomd-kãngã zugu, ne a sẽn yaa koεgã fãa, tɩ 

bala a le tigma yẽga, la zeng-raado tɩ b bãnged ne-ba, 

bũmb ning lɩslaoongã sẽn tare, sẽn yaa pidbã, la 

zɩslemã, la mangerã sɩd-sɩda ne bumbã fãa. La sεgl 

song be ne Wẽnde. 

 

Sebrã gʋlsgã saame ; La Wẽnd na pʋʋs a Mohammad 

la A tɩlg-a ne a zak ramba. 

Yaa sẽn tũ ne a gʋlsda Abdu Rahmaan  bɩn Naasɩr 

Asɩ’dɩ kaal mõogo. 

